
Segala puji bagi Allah ¥, selawat dan salam ke atas Rasulullah £,

Amma ba’d-

Ini merupakan perkongsian mengenai kelebihan-kelebihan dan sejumlah

kesimpulan dalam ibadah hari raya mengenai adab-adab beserta hukum-hakamnya.

Perayaan merupakan suatu syiar Islam, terzahir padanya manifestasi

perhambaan, pelbagai nilai kemasyarakatan dan individu.

[a dinamakan (x=) kerana sifatnya yang kembali dan berulang. Ia
berulang pada setiap tahun membawa kegembiraan yang baharu.
Dikatakan juga bahawa ia optimis dengan kepulangannya terhadap
sesiapa yang menemuinya. Perkataan (%) merupakan suatu kata nama
yang merujuk kepada suatu perhimpunan umum dengan cara yang

sudah menjadi kebiasaan.

Perayaan merupakan lambang-lambang kebesaran atau keagungan yang
wujud pada setiap bangsa. lanya diraikan sesuai dengan naluri dan fitrah
manusia yang secara alaminya ingin menyambutnya. Mereka berkumpul
pada hari-hari perayaan tersebut dan menzahirkan kegembiraan dan

keriangan mereka.

Orang-orang yang beriman di dunia ini hanya mempunyai tiga hari raya
1aitu hari raya yang berulang pada setiap minggu 1aitu hari Jumaat dan

dua hari raya yang datang sekali setiap tahun iaitu Aidilfitri dan
Aidiladha.

Daripada Anas —radiyallahu ‘anhu— beliau berkata: Rasulullah 2 tiba di
Madinah, mereka memiliki dua hari yang mereka bermain padanya.
Lantas baginda bertanya, “Dua hari apa mi?”. Mereka menjawab,
“Kami dahulu berseronok-seronok padanya di masa jahiliyah.”

Rasulullah # bersabda: “Sesungguhnya Allah telah menggantikan

kedua-dua hari itu dengan dua hari yang lebih baik bagi kalian, iaitu hari

Aidilfitri dan Aidiladha” [HR. Abu Daud, 959].

Perayaan umat Islam adalah antara lambang kebesaran Allah yang harus

dihidupkan, diketahui tujuan-tujuannya dan dirasai nilai-nilainya.

Sabda Nabi #: “Pada setiap kaum itu perayaannya, dan ini ialah
perayaan kita” menunjukkan pengkhususan dua hari raya ini terhadap

kaum muslimin sahaja bukan untuk selainnya.

Selain itu, mereka tidak di bolehkan untuk menyerupai orang-orang
kafir dan musyrikin pada perkara yang dikhususkan dengan perayaan-

perayaan mereka.

Perayaan kaum muslimin merupakan suatu cara [taqarrub] mendekatkan

diri kepada Allah #, padanya mereka membesarkan Tuhan yang Maha
Suci. Pada hari tersebut juga mereka mengekspresikan perasaan gembira
dan riang terhadap nikmat perayaan yang dikurniakan. Di samping itu,
1a juga berkait rapat dengan ibadah-ibadah yang besar [seperti puasa dan
haji].

Aidilfitr1 datang pada kemuncak bulan yang ada padanya ibadah puasa
Ramadan [fardhu] dan solat terawih. Manakala, Aidiladha pula terletak
pada pertengahan syiar haji yang agung. Didahului sebelumya pula ialah
hari Arafah yang merupakan hari yang paling utama daripada segala
hari. [Maka jelaslah] bahawa kedua-dua hari raya itu masing-masing
berkait rapat dengan salah satu rukun Islam. Justeru, perayaan kita
disambut selepas menyempurnakan amalan ketaatan kepada Allah,

tuhan sekalian alam.
Salah satu amalan yang paling agung di hari raya ialah mengeluarkan

zakat al-Fitr sebelum solat Aidilfitri. Ia merupakan suatu bentuk

penyucian bagi orang yang berpuasa dan orang-orang miskin.

Ibadah puasa diharamkan pada kedua-dua hari raya berdasarkan hadis
yang diriwayatkan oleh Aba Sa'id al-Khudri bahawasanya Rasulullah %

melarang berpuasa pada dua hari, hari raya Aidilfitri dan hari korban.
[HR. Muslim].

Antara sunnah yang utama pada hari raya ialah bertakbir; berdasarkan
firman-Nya %:

Hendaklah kamu mencukupkan bilangannya dan mengagungkan Allah
atas petunjuk-Nya yang diberikan kepadamu, moga-moga kamu
bersyukur. [QS: al-Bagarah 185].

Disyariatkan untuk bertakbir mutlak dari terbenamnya matahari malam
Aidilfitri. sehingga imam keluar untuk bersolat [hari raya].

Antara lafaz takbir yang dinyatakan daripada para salaf ialah:

Dan diriwayatkan juga dengan tiga kali takbir (me’\ &1). Sebahagian

mereka menambah perkataan ((los L L)

Antara lafaz yang dinyatakan juga i1alah:

Sunnat mengangkat suara ketika bertakbir; kerana padanya terzahir
sylar-syiar Islam dan suatu peringatan kepada orang lain. Justeru
digalakkan kepada kaum muslimin untuk menguatkan takbir pada hari
raya, samada ketika berada di rumah mereka mahupun di jalanan.
Mereka juga digalakkan bertakbir ketika berada di masjid, rumah

mahupun dalam keadaan bermusafir atau bermukim.

Diriwayatkan oleh al-Fayrabi dengan sanad yang sahih daripada Abi
'Abd al-Rahman al-Sulami, katanya: "Takbir mereka ketika Aidilfitri
lebih kuat berbanding semasa Aidiladha."

Tidak disyariatkan bertakbir secara beramai-ramai dengan satu suara
yang sama secara serentak, atau dalam bentuk dua kumpulan. Kumpulan
yang pertama bertakbir manakala kumpulan yang kedua pula

mengikutnya. Cara ini ialah suatu cara baharu yang bertentangan

HARI RAYA | ADAB & HUKUM-HAKAMNYA



dengan amalan para salaf al-salth. Cara yang dikehendaki adalah setiap
orang bertakbir secara bersendirian, jikalau serentak tanpa niat, maka

tiada masalah.

Antara petunjuk Nabi # pada hari raya ialah berhias-hias, bersegakan,

berwangi-wangian dan memakai pakaian baru. Oleh itu, orang lelaki

seharusnya memakai pakaian yang paling indah yang dia punyai.

Manakala para wanita pula mesti bersungguh-sungguh untuk keluar
dalam keadaan memakai tudungnya yang menepati syara’ dan tidak

memakai pakaian yang sangat cantik [yang boleh mengundang fitnah]

ketika menuju ke tempat solat hari raya. Hal ini bertepatan dengan
sabda baginda %:

“Dan hendaklah mereka keluar dari rumah i1tu dalam keadaan mereka

tidak memakai harum-haruman”
[HR: Abtu Dawiid no. 565 dan disahihkan oleh Al Albani dalam Sahih al- Jami’ no. 7457].

Ertinya dia perlu keluar dengan pakaian-pakaian yang biasa, bukan
pakaian yang terlalu cantik bak model. Dia juga tidak dibenarkan keluar
dalam keadaan berwangi-wangian. Justeru, [suami atau ayahnya perlu

memperingatkannya] dan dia bertanggungjawab terhadap keluarganya.

Antara adab-adab hari raya ialah saling mengucapkan tahniah sesama

muslim dengan apa-apa sahaja ucapan. Ia merupakan salah satu

daripada akhlak yang mulia sekaligus merupakan suatu ekspresi

kemasyarakatan yang mulia sesama umat islam.
Antara ucapan yang diucapkan oleh sebahagian mereka terhadap

sebahagian yang lain ialah “semoga Allah menerima [amalan] kami dan

kamu” atau “moga perayaanmu diberkati” dan seumpama dengannya.

Para sahabat Nabi % sekiranya mereka bertemu pada hari raya mercka
akan saling berkata, “semoga Allah menerima [amalan] kami dan

kamu.” [Dihasankan oleh Ibn Hajar].

sde &l o Jof) Y Sl 35 e Ry g Aedidl 1 Slad e sl DA 17

coam (el Sl e CBLyy (LAIOb > e KDLy g oy

Solat hari raya ialah salah satu syiar agama yang agung. Pelaksanaannya
adalah wajib mengikut pandangan yang paling tepat. Hal ini kerana ia
merupakan suruhan Rasulullah # untuk mendirikannya dan baginda
konsisten dalam melaksanakannya hingga baginda % wafat dan

kemudian diteruskan oleh para Kuhlafa' al-Rashidun sesudahnya.

Waktu solat hari raya ialah dari terbitnya matahari meninggi pada kadar

setinggi tombak sehingga waktu gelincirnya matahari. Lebih afdhal

untuk melewatkannya pada Aidilfitri supaya orang Islam dapat

mengeluarkan zakat mereka terlebih dahulu.

Disunatkan mandi sebelum melaksanakan solat Aidilfitri, sepertimana
kata Sa'id Ibn al-Musayyab: “Sunnah Aidilfitri itu ada tiga perkara:
"Berjalan ke tempat solat hari raya, makan sebelum keluar solat raya

dan mandi”.

Antara sunnah yang ditinggalkan ialah perbuatan makan sebelum keluar
untuk menunaikan solat Aidilfitri. Daripada Anas —radiyallahu‘anhu—,
dia berkata: Rasulullah % tidak akan keluar pada pagi hari raya Aidilfitri
sehinggalah Baginda menjamah beberapa biji tamar. Baginda

menjamahnya dengan bilangan ganjil. [HR: al-Bukhari].

[Makmum] digalakkan untuk datang awal ke tempat solat dan
mendekati imam. Ini merupakan suatu bentuk perlumbaan dalam
melakukan perbuatan yang baik selain ia juga merupakan amalan para
sahabat —radiyallahu ‘anhum—. Sesungguhnya Nabi # keluar untuk

menunaikan solat selepas terbitnya matahari dan mendapati para sahabat

telah pun hadir.

Disunatkan untuk menguatkan suara bertakbir ketika dalam perjalanan
menuju ke tempat solat. Diriwayatkan bahawa Nabi # ketika mana
keluar pada hari raya baginda bertakbir sehinggalah baginda sampai ke

tempat solat dan sehingga baginda selesai menghabiskan solatnya.

Diriwayatkan dengan riwayat yang sahih daripada Ibn 'Umar
—radiyallahu ‘anhuma—, bahawasanya dia menguatkan suara ketika
bertakbir pada hari raya Aidilfitri dan hari raya Aidiladha ketika menuju
ke tempat solat. Dia bertakbir sehinggalah imam keluar lalu dia

bertakbir bersama dengan imam.

[Sunnah] seseorang itu keluar dari rumahya berjalan kaki menuju
tempat solat dalam keadaan tenang dan terhormat. Daripada Ibn 'Umar
—radiyllahu ‘anhu— dia berkata: Rasululullah # keluar menuju ke tempat

solat hari raya dalam keadaan berjalan kaki, dan kembali daripadanya

juga dalam keadaan berjalan kaki.
[HR: Ibn Majah; dihasankan oleh Al Albani].

Digalakkan keluar menuju ke tempat solat dari suatu jalan dan pulang

darinya melalui arah jalan yang lain berdasarkan perbuatan Nabi *. Hal
ini supaya kedua-dua jalan dan penghuni-penghuninya dalam kalangan
jin dan manusia menjadi saksi terhadapnya. lanya juga bertujuan bagi
menzahirkan syiar-syiar Islam dan sentiasa bersangka baik dalam
mengubah sesuatu keadaan kepada mengharap keampunan dan

keredhaan.

Antara sunnah hari raya ialah menunaikan solat hari raya di luar
bangunan. lanya tidak didirikan di masjid kecuali kerana terpaksa atau
ada keperluan. Ini sejajar dengan kelaziman Nabi # menunaikannya di
kawasan yang terbuka. Baginda juga tidak mendirikannya di dalam
Masjid al-Nabawi sedangkan ia merupakan masjid terbaik setelah

Masjid al-Haram.

Walaubagaiamapun, para ulama' mengecualikan penduduk Makkah
untuk melaksanakannya di tempat yang terbuka dan boleh

mendirikannya di Masjid al-Haram.

Kanak-kanak, para wanita samada yang haid ataupun tidak, dibolehkan
keluar ke tempat solat untuk [turut serta] menyaksikan perkara yang
batk dan seruan umat Islam. Daripada Ummu Atiyyah
—radiyallahu ‘anha—, beliau berkata: "Kami telah diperintahkan untuk
mengajak keluar para gadis dan wanita yang haid pada dua hari raya,
mereka [turut serta] menyaksikan perkara yang baik dan seruan kaum
muslimin. Adapun para wanita yang haid, mereka diasingkan daripada

tempat solat". [Muttafaqun 'alayh]

Solat hari raya adalah sebanyak dua rakaat. Imam menguatkan bacaan

pada kedua-dua rakaat tersebut. Pada rakaat yang pertama, dia

mengangkat takbiratul ihram kemudian bertakbir sebanyak tujuh kali.

Selepas itu, dia membaca al-Fatihah dan mana-mana surah.

Adapun pada rakaat kedua, imam bangun dengan takbir. Setelah itu dia
bertakbir sebanyak lima kali kemudian membaca al-Fatihah, kemudian
membaca suatu surah. Digalakkan baginya mengangkat tangannya pada

setiap takbir.

Diriwayatkan bahawa Ibn Mas'ud -radiyallahu‘anhu— bertahmid

memuji Allah dan berselawat atas Nabi % antara takbir-takbir tersebut.

Nabi # membaca dalam solat kedua-dua hari raya:

{d\s«;\/\g‘/)‘.‘» c..u;s dan «{»\ML\V:»JU&} [HR: Muslim].

Selain itu, telah sabit daripada baginda % bahawa baginda membaca
pada rakaat pertama < ,\ﬁ.ﬁa\ J\‘ﬁgg; ok manakala pada rakaat kedua:

4 i

@&\/;5«2&1\7;&\}» [HR: Muslim no. 891].

Sekiranya makmum sempat mengikuti imamnya ketika takbir-takbir
tambahan 1ini, dia hanya perlu mengangkat takbir bersama imam lalu
mengikutnya tanpa perlu menggantikan takbir-takbir yang telah terlepas

mengikutinya.

Solat sunat hari raya tidak ada padanya azan mahupun igamah. Jabir bin
Samurah —radiyallahu‘anhuma— berkata, “Aku telah solat bersama
Rasulullah # solat kedua-dua hari raya bukan sekali atau dua kali,

[kesemuanya] tanpa azan dan igamah".
[HR: Muslim no. 887].

Imam memulakan solat hari raya terlebih dahulu kemudian
menyampaikan khutbah setelahnya. Nabi # membuka khutbah-
khutbahnya dengan pujian bagi Allah. Tidaklah sahih bahawa baginda
membuka khutbah kedua-dua hari raya dengan bertakbir.

Khutbah itu hukumnya sunat. Maka, bukanlah menjadi suatu kewajipan
untuk menghadirinya dan mendengarnya. Hal ini kerana baginda
menunaikan solat hari raya lalu berkata sesudahya: "Sesiapa yang

hendak bersurai maka bersurailah manakala sesiapa yang ingin kekal

! Nota Penterjemah: Adapun dalam Mazhab al-Syafie, disunatkan memulakan khutbah dengan bertakbir sebanyak 9 kali pada
khutbah yang pertama dan 7 kali pada khutbah yang kedua berdasarkan athar mursal daripada Ubaidullah bin Abdullah. Lihat al-
Figh al-Manhaji (1/225).

Kata Syeikh Muhammad bin Soleh al-Uthaimin: "Para Ulama’ berselisih pandangan dalam soal memulakan khutbah dengan
pujian-pujian pada Allah atau memulakannya dengan bertakbir. Yang sahih daripada baginda ialah memulakannya dengan puji-
pujian, namun memulakannya dengan takbir juga tidak menjadi masalah kerana di dalamnya juga terdapat pujian pada Allah".
Fatwa Ibn al-Uthaimin di Masjid al-Haram. (Pertemuan ke-5 daripada 28).

untuk mendengar khutbah maka kekallah.">. Namun, [ketahuilah]
menghadirinya itu lebih baik.

Sesiapa yang telah terlepas solat hari raya, maka mengikut pandangan
yang paling tepat dia digalakkan untuk menggantinya. Dia
melaksanakannya dengan cara yang sama namun tiada khutbah

setelahnya.

Sekiranya dia menghadiri tempat solat hari raya [lewat] iaitu sewaktu
imam sedang berkhutbah, hendaklah dia mendengarnya terlebih dahulu
kemudian menggantikannya setelah itu. Hal ini supaya dia dapat

memperoleh kedua-dua kebaikan.

* Hadis diriwayatkan oleh al-Nasaie dan disahihkan oleh al-Albani.

Tidak ada solat sunat [lain] sebelum atau sesudah solat hari raya. Ini

kerana Nabi % telah keluar pada hari raya untuk menunaikan dua rakaat

solat hari raya. Baginda tidak bersolat sebelum atau sesudahnya. [HR: al-
Bukhari no. 964 dan Muslim no. 884].

Namun sekiranya dia berada di masjid maka dia perlu mendirikan solat

tahiyyatul masjid terlebih dahulu.

Antara adab-adab hari raya ialah [menguatkan] hubungan antara ahli
keluarga dan kaum kerabat dengan kunjung-mengunjung, saling

memberi hadiah, berkomunikasi dan berkasih sayang.

Hari raya ialah suatu musim ketaatan dan [tagarrub] mendekatkan diri
kepada Allah ta’ala dengan melakukan amalan-amalan yang baik. Ia
juga merupakan musim kesyukuran atas kesempurnaan nikmat yang
telah dikurniakan. Hari raya bukanlah musim kemungkaran dan
perbuatan-perbuatan yang bercanggah dengan agama. Tidaklah layak
bagi kaum muslimin mengubah hari raya kepada pesta-pesta
kemungkaran dengan mengadakan majlis-majlis tarian, nyanyian dan

pesta minum arak!

Tidak disyariatkan sebarang amalan menziarahi kubur pada hari raya.
Hari raya merupakan hari kegembiraan dan keriangan. Perbuatan
menziarahi kubur pada waktu tersebut termasuk dalam larangan umum
Nabi # yang menegah perbuatan menjadikan kubur sebagai perayaan.
Maka, melakukan perbuatan tersebut pada waktu-waktu tertentu atau
pada musim-musim yang diraikan termasuk antara maksud menjadikan

kubur sebagai perayaan.

Tidak disyariatkan juga pengkhususan malam hari raya untuk didirikan
giyam al-layl padanya daripada malam-malam yang lain. Hal ini
berbeza sekiranya seseorang itu sudah menjadi kebiasaannya melakukan
giyam al-layl pada malam-malam yang lain. Maka tidaklah mengapa
baginya untuk melaksanakannya pada malam hari raya. Adapun hadis-
hadis yang menyebut mengenai kelebihan menghidupkan malam hari
raya adalah tidak sahih.

Antara perkara mungkar pada hari raya ialah percampuran [yang tidak
syara'| antara lelaki dan wanita di tempat solat hari raya dan juga
tempat-tempat selainnya. Ini merupakan suatu fitnah bagi kedua-dua
jantina. Oleh itu, kaum lelaki dan para pemuda tidak boleh lagi bersurai

dari tempat solat atau masjid kecuali setelah para wanita selesai bersurai.

Perbuatan menzahirkan kegembiraan dan keriangan pada hari raya ialah
perkara yang disukai [oleh agama]. Hiburan buat diri, keluarga dan
anak-anak yang bebas daripada perkara-perkara yang bertentangan

dengan syara' 1alah suatu perkara yang dituntut dan dan digalakkan.

Daripada 'Aishah -radiyallahu‘anha— katanya: Menjelang hari raya,
orang-orang berkulit gelap [yang datang dari Habsyah] akan
memperlihatkan kebolehan mereka bermain perisai dan tombak.
Samada aku sendiri yang meminta kepada Nabi % atau baginda yang
menawarkan kepadaku: "Apakah kamu mahu melihatnya?" Maka aku
menjawab: "Ya'". Maka, baginda mengangkatku di belakangnya di mana
pipiku bertemu dengan pipinya seraya baginda bersabda: "Teruskan
wahai Bani Arfidah".

Memberi kelonggaran buat anak-anak untuk bersenang-senang dan
bermain dengan permainan yang diharuskan pada hari-hari perayaan
merupakan suatu perkata yang disyariatkan bahkan ia menjadi suatu
bentuk ketaatan dan pendekatan diri kepada Allah kerana menyemai
rasa gembira dalam diri mereka. Hal ini juga dinyatakan dalam hadis :
“Supaya orang-orang Yahudi tahu bahawa bahawa dalam agama kita
ada keluasan. Sesungguhnya aku diutus dengan [agama] yang lurus dan

bertoleransi”. [HR: Imam Ahmad; dihasankan oleh Al Albani].

Hari raya merupakan suatu peristiwa yang menggembirakan. Maka,
seharusnya terzahir padanya rasa gembira yang merupakan suatu bentuk
manifestasi terhadap syariat yang agung ini.

Daripada  Aisyah -—radiyallahu‘anha—, bahawasanya Abu Bakar
—radiyallahu ‘anhu— masuk ke dalam rumahnya dan di sampingnya ada

dua hamba sahaya yang sedang menyanyi dan memukul kompang.
Ketika itu Rasulullah % dilitupi dengan pakaiannya. Maka, Abu Bakr
mengherdik mereka [atas perbuatan tersebut] lalu Rasulullah ¥ melihat
dan bersabda: “biarkan mereka berdua wahai Abu Bakr. Sesungguhnya
hari-hari 1ni 1alah hari-hari perayaan”.

Ini menunjukkan keharusan bagi para wanita untuk bermain kompang
pada har1 raya. Ia juga menandakan keharusan mendendangkan
nyanyian  daripada ucapan dan syair yang  dibolehkan.
Walaubagaimanapun, ia tetap tidak memberi isyarat kepada keharusan
muzik dan penggunaan alatan-alatan seperti gitar pada hari raya. Alat
muzik yang dibolehkan hanyalah kompang atau gendang.

Tersebar beberapa permainan berbahaya yang tidak asing lagi
dimainkan pada musim perayaan yang [boleh] menyakiti orang lain di
jalanan dan di rumah mereka seperti mercun. Maka, menghindarinya
ialah suatu perkara yang wajar dilakukan. Sesungguhnya permainan
mercun [dan seangkatannya] ini hanyalah membuang duit, menyakiti

tubuh dan menggangu orang lain yang tinggal di kediaman mereka.

Kita meminta kepada Allah ta’ala supaya Dia memperindah hari-hari
kita dengan ketaatan kepada-Nya, memenuhi kediaman dan hati kita
dengan rasa gembira dan riang terhadap rahmat-Nya. Kita juga
memohon agar Dia menerima [segala amalan] kita dan kaum muslimin
keseluruhannya. Amin.?

3 Segala pujian bagi Allah, tuhan sekalian alam. Dengan izinnya, terjemahan "47 52 8 Gl 4=l 44Sal 3" karya Syeikh Soleh al-
Munajjid ini akhirnya selesai. Kami berharap agar segala titik peluh dan masa yang diluangkan bagi menghasilkan karya kecil ini
diterima oleh Allah sekaligus kita sama-sama dapat mengambil manfaat daripada hasil tulisan Syeikh.Segala kelemahan
datangnya dari pihak penterjemah.Kesempurnaan itu hanyalah milik Allah semata-mata.

